
Arati Bhagavana Gangadhara

ಆರತೀ ಭಗವಾನ ಗಂಗಾಧರ

ಓಂ ಜಯ ಗಂಗಾಧರ ಜಯ ಹರ ಜಯ ಗಿರಿಜಾಧೀಶಾ .

ತ್ವಂ ಮಾಂ ಪಾಲಯ ನಿತ್ಯಂ ಕೃಪಯಾ ಜಗದೀಶಾ ..

ಹರ ಹರ ಹರ ಮಹಾದೇವ .. 1..

ಕೈಲಾಸೇ ಗಿರಿಶಿಖರೇ ಕಲ್ಪದ್ರುಮವಿಪಿನೇ .

ಗುಂಜತಿ ಮಧುಕರಪುಂಜೇ ಕುಂಜವನೇ ಗಹನೇ ..

ಕೋಕಿಲಕೂಜಿತ ಖೇಲತ ಹಂಸಾವನ ಲಲಿತಾ .

ರಚಯತಿ ಕಲಾಕಲಾಪಂ ನೃತ್ಯತಿ ಮುದಸಹಿತಾ ..

ಹರ ಹರ ಹರ ಮಹಾದೇವ .. 2..

ತಸ್ಮಿಲ್ಲಲಿತಸುದೇಶೇ ಶಾಲಾ ಮಣಿರಚಿತಾ .

ತನ್ಮಧ್ಯೇ ಹರನಿಕಟೇ ಗೌರೀ ಮುದಸಹಿತಾ ..

ಕ್ರೀಡಾ ರಚಯತಿ ಭೂಷಾರಂಜಿತ ನಿಜಮೀಶಂ .

ಇಂದ್ರಾದಿಕ ಸುರ ಸೇವತ ನಾಮಯತೇ ಶೀಶಂ ..

ಹರ ಹರ ಹರ ಮಹಾದೇವ .. 3..

ಬಿಬುಧಬಧೂ ಬಹು ನೃತ್ಯತ ಹೃದಯೇ ಮುದಸಹಿತಾ .

ಕಿನ್ನರ ಗಾಯನ ಕುರುತೇ ಸಪ್ತ ಸ್ವರ ಸಹಿತಾ ..

ಧಿನಕತ ಥೈ ಥೈ ಧಿನಕತ ಮೃದಙ್ ವಾದಯತೇ .

ಕ್ವಣ ಕ್ವಣ ಲಲಿತಾ ವೇಣುಂ ಮಧುರಂ ನಾಟಯತೇ ..

ಹರ ಹರ ಹರ ಮಹಾದೇವ .. 4..

ರುಣ ರುಣ ಚರಣೇ ರಚಯತಿ ನೂಪುರಮುಜ್ಜ್ಚಲಿತಾ .

ಚಕ್ರಾವರ್ತೇ ಭ್ರಮಯತಿ ಕುರುತೇ ತಾಂ ಧಿಕ ತಾಂ ..

ತಾಂ ತಾಂ ಲುಪ ಚುಪ ತಾಂ ತಾಂ ಡಮರೂ ವಾದಯತೇ .

ಅಂಗುಷ್ಠಾಂಗುಲಿನಾದಂ ಲಾಸಕತಾಂ ಕುರುತೇ ..

ಹರ ಹರ ಹರ ಮಹಾದೇವ .. 5..

ಕರ್ಪೂರದ್ಯುತಿಗೌರಂ ಪಂಚಾನನಸಹಿತಂ .

ತ್ರಿನಯನಶಶಿಧರಮೌಲಿಂ ವಿಷಧರಕಂಠಯುತಂ ..

ಸುಂದರಜಟಾಕಲಾಪಂ ಪಾವಕಯುತಭಾಲಂ .

ಡಮರುತ್ರಿಶೂಲಪಿನಾಕಂ ಕರಧೃತನೃಕಪಾಲಂ ..

ಹರ ಹರ ಹರ ಮಹಾದೇವ .. 6..

ಮುಂಡೈ ರಚಯತಿಮಾಲಾ ಪನ್ನಗಮುಪವೀತಂ .

ವಾಮವಿಭಾಗೇ ಗಿರಿಜಾರೂಪಂ ಅತಿಲಲಿತಂ ..

ಸುಂದರಸಕಲಶರೀರೇ ಕೃತಭಸ್ಮಾಭರಣಂ .

ಇತಿ ವೃಷಭಧ್ವಜರೂಪಂ ತಾಪತ್ರಯಹರಣಂ ..

ಹರ ಹರ ಹರ ಮಹಾದೇವ .. 7..

ಶಂಖನಿನಾದಂ ಕೃತ್ವಾ ಝಲ್ಲರಿ ನಾದಯತೇ .

ನೀರಾಜಯತೇ ಬ್ರಹ್ಮಾ ವೇದಕಋಚಾಂ ಪಠತೇ ..

ಅತಿಮೃದುಚರಣಸರೋಜಂ ಹೃತ್ಕಮಲೇ ಧೃತ್ವಾ .
ಅವಲೋಕಯತಿಮಹೇಶಂ ಈಶಂ ಅಭಿನತ್ವಾ ..
ಹರ ಹರ ಹರ ಮಹಾದೇವ .. 8..

ಧ್ಯಾನಂ ಆರತಿ ಸಮಯೇ ಹೃದಯೇ ಅತಿ ಕೃತ್ವಾ .
ರಾಮಸ್ತ್ರಿಜಟಾನಾಥಂ ಈಶಂ ಅಭಿನತ್ವಾ ..
ಸಂಗತಿಮೇವಂ ಪ್ರತಿದಿನ ಪಠನಂಯಃ ಕುರುತೇ .

ಶಿವಸಾಯುಜ್ಯಂ ಗಚ್ಛತಿ ಭಕ್ತ್ಯಾ ಯಃ ಶೃಣುತೇ ..

ಹರ ಹರ ಹರ ಮಹಾದೇವ .. 9..

